
Pasaiako EHBILDU udal taldeak MOZIO hau aurkezten du, hurrengo udalbatzarrean
Pasaiako udal taldeek onartu dezaten:

MOZIOA 

INDAR ARMATUAK JAIZKIBELETIK AT

AURREKARIAK:

Eguzki Talde ekologistak eta bailarako talde antimilitaristek egindako lanari esker, jakin 
dugu Espainiar Estatuko Indar Armatuek Jaizkibelen erabiltzen dituzten lurretan pistak 
berritu dituztela modu klandestinoan. Udaleko Zerbitzu Teknikoek txosten batean 
adierazten duten bezala, Espainiar Indar Armatuek ez dute lizentzia eskaerarik aurkeztu, 
horretarako betebeharra bazuten ere.

Jaizkibel mendiak duen flora aberastasunagatik, 1997an Europako batzordeak Jaizkibel
Batasunaren Intereseko leku izendatu zuen. Lehentasuna duten eta garrantzi
komunitarioko hiru habitat eta beste zortzi gehiago zehazten dira militarrek okupatzen
duten eremuan. Legediak dioenez, habitat horiek babesteko, neurri zorrotzak hartu behar
dira.

2013.urtean Eusko Jaurlaritzak kontserbazio neurri zehatzak onartu zituen. Natura
2000sareko kontserbazio bereziko eremua izendatzea eta aldi berean tiro eremu bat
egotea ez dira bateragarriak.

Horrez gain, urteak dira, hainbat arrazoi direla medio, Gipuzkoako hainbat erakundek
Jaizkibelen Espainiako Indar Armatuek duten tiro eremuaren desegitea eskatu dutela, eta
herritarrek ere urtero martxa bat antolatzen dute, aldarri hau bizirik mantentzeko.

Aurrekari horiekin, Pasaiako Udalak ondorengoa onartzen du:

-Pasaiako Udalak irmoki salatzen du Espainiako Indar Armatuek Jaizkibelen klandestinoki 
eta baimenik gabe obrak egin izana.

-Pasaiako Udalak Gipuzkoako Foru Aldundiari eskatzen dio beharrezko izapideak martxan
jar ditzala, dagokion erantzukizun zehatzailea egikaritu dezan.

-Pasaiako Udalak Espainiako Indar Armatuek Jaizkibelgo lurretan duten tiro eremuaren 
desegitea eskatzen du.

-Pasaiako Udalak Espainiako Indar Armatuek atzera egitea aldarrikatzen du.

-Pasaiako Udalak erabaki honen berri emango die herritarrei, Gipuzkoako Foru Aldundiari,
Gipuzkoako Batzar Nagusiei, Eusko Legebiltzarrari, Espainiako Kongresuari eta 
Espainiako Barne eta Defentsa Ministerioei.

